Dhurimet dhe huaté ndajné Komisionin
né vendimin pér gjyqgtaren Elona Toro

Gjyqgtarja e Apelit té Tiranés, Elona Toro u konfirmua me shumicé votash, por
anétarja né pakicé, Etleda Ciftja argumenton se personat e lidhur nuk kané pasur
burime té mjaftueshme pér dhuratat dhe huaté.

Gjygtarja e Gjykatés sé Apelit té Tiranés Elona Toro, pas vendimit t& KPK. Foto:Vladimir Karaj BIRN
Trupi gjykues i Komisionit t&é Pavarur té Kualifikimit u nda né géndrime pér gjyqgtaren
e Apelit té Tiranés, Elona Toro, e cila u konfirmua me shumicé votash. Ndérsa
kryesuesja Firdes Shuli dhe relatorja Pamela Qirko u bindén nga shpjegimet e
Toros, anétarja né pakicé, Etleda Ciftja argumenton se gjyqtarja nuk arriti t&€ provojé
burimin e ligijshém pér disa dhurime dhe njé hua né vlera té konsiderueshme.

Elona Toro u konfirmua né detyré mé daté 17 gershor 2020, pasi shumica e trupit
gjykues vlerésoi se gjyqgtarja e Apelit Tirané arriti nivel t& besueshém né vilerésimin e
pasurisé dhe né kontrollin e figurés, si dhe njé nivel té miré kualifikues né vlerésimin
e aftésive profesionale.

Por vendimi nuk ka kaluar pa debate.

Sipas anétares Ciftja, gjyqtarja Toro ka kryer deklarim té pasakté pér burimet e
ligishme gé kané shérbyer pér blerjen e njé apartamenti me sipérfage 112.7 m2 né
Tirané, té porositur né vitin 2009 me vleré 135 mijé euro si dhe “nuk ka pérdorur
burime té ligjshme pér kryerjen e té gjitha pagesave”.

Ciftja shpjegon se Toro ka pasqgyruar burime té ndryshme financiare né deklaratén
veting, krahasuar me ato qé ka specifikuar gjaté hetimit administrativ. Né deklaratén
veting, ajo ka shénuar si burime shumén 5.8 milioné leké té pérfituar nga shitja e
apartamentit né bashképronési me té atin né vitin 2009; hua né vlerén 45 mijé euro
té marré nga miku i bashkéshortit né korrik 2008; 5 milioné leké kredi t& marré né
shkurt 2011 dhe 1.9 milioné leké té pérfituara nga nga ekzekutimi i njé vendimi
gjygésor né mars 2006.

Gjaté procesit, subjekti kishte deklaruar si burim pér pagesén e késtit té paré né
shumén 12 mijé euro shumat 6.000 euro dhe 4.000 USD, té térhequra nga llogaria
bankare e babait t& saj dhe shumén 3.200 euro nga késti i paré i shumés 10 mijé
euro té marré hua.

Ciftja konsideron se Toro ka kryer deklarim té pasakté pér burimin e késaj pasurie,
ndérsa shumica vileréson se pasaktésité né deklarim jané pa pasoja dhe nuk i ka
mbajtur né konsideraté gjaté procesit té vlerésimit pérfundimtar.

Njé tjetér kontestim i anétares né pakicé té trupés lidhet me mundésité financiare té
babait té gjyqtares pér té krijuar vlerat prej 6 mijé euro dhe 4 mijé dollaré. Sipas
Ciftjes, babai i subjektit nuk ka pasur mundési financiare né vitin 2005, pasi sipas saj
rezulton me balancé negative prej 3 milioné lekésh.

Gjithashtu, Ciftja konstaton mungesé té ardhurash té ligjshme té babait té subjektit
pér disa dhurime né favor té fémijéve té saj né vlerén e 950 mijé lekéve.

Gjaté procesit, gjygtarja Elona Toro ka kérkuar gé Komisioni té keté njé qasje
elastike ndaj té ardhurave té prindérve té saj, duke marré parasysh edhe
informalitetin e kohés.

“Kjo situaté duhet paré né kéndvéshtrim té informalitetit té& kohés, faktit se kéta dy
shtetas nuk kané pasur ndonjéheré funksione shtetérore té tilla gé mund t'i bénin
subjekte deklarues né té ardhmen, si dhe faktit se legjislacioni fiskal né Shqipéri
ngarkon punédhénésin té kryejé rolin e agjentit tatimor pér mbajtjen dhe pagesén e
tatimit mbi té ardhurat nga pagat,” argumenton shumica né vendim.

Komisioni vleréson se duke gené se personat e tjeré té lidhur nuk jané subjekte
rivlerésimi, analiza dhe vleré&simi i pasurisé sé tyre duhet té béhet né kufijté e
pasurisé sé dhéné hua apo dhuruar dhe sipas njé vlerésimi logjik e té arsyeshém.
Né fund, shumica arrin né pérfundimin se babai i gjygtares ka pasur té ardhura té
mjaftueshme pér dhurimet.

Komisioni i ka kérkuar gjygtares Toro gé té provojé ligishmériné e burimit té té
ardhurave té vjehrrit, gé kané shérbyer pér krijimin e njé shume sé dhuruar prej 8
mijé euro, si dhe té dhurimeve té tjera té vetédeklaruara gé né total arrijné vlerén 3.3
milioné leké.

Subjekti ka shpjeguar se né vitin 1992, familjes Toro i &shté kthyer nga Bashkia
Tirané, njé nga vilat mé me vleré né Tirané, ku bashképronar ka gené edhe babai i
bashkéshortit té& saj. Ajo ka deklaruar se prej vitit 1992 deri né shitjen e késaj pasurie
ka pasur marrédhénie giraje né vlerén rreth 5,000 USD/muaj dhe se né dhjetor té
2001-it banesa éshté shitur pér shumén 500 mijé USD.

E pyetur nga KPK, Toro ka shpjeguar se vjehrri ka pérfituar 120 mijé USD nga shitja
dhe té ardhurat e girasé. Gjithashtu, ajo ka sqaruar se vjehrri ka pérfituar 35 mijé
USD edhe nga trashégimia e motrés sé tij.



Shumica konkludon se babai i bashkéshortit ka pasur burime financiare té ligjshme
pér té justifikuar shumat e dhuruara ndér vite, né favor té subjektit té rivierésimit dhe
personave té lidhur. | njéjti pérfundim éshté arritur edhe pér blerjen e njé automjeti
né korrik 2013 né vlerén e 11 mijé eurove, plus 409 mijé leké detyrime doganore.

Por Ciftja e ka kontestuar edhe kété pérfundim.

“‘Uné, si anétare né pakicé, vlerésoj se elementi thelbésor pér njé analizé té drejté té
mundésive té personit tjetér té lidhur, éshté koha se kur kéto dhurime jané dhéné
dhe aftésia financiare e dhuruesit né vitin respektiv. Analiza financiare pér personin
tjetér té lidhur/z. 1. T., duhet té ishte kryer nga shumica e trupit gjykues, bazuar né
vitin pérkatés kur dhe jané deklaruar se jané béré kéto dhurime dhe jo né
pérgjithési”, thekson Ciftja dhe konsideron se babai i bashkéshortit té€ subjektit nuk
ka pasur burime té ligjshme pér té kryer dhurimet.

Né deklaratén veting, subjekti ka pasqyruar njé hua né vlerén 45 mijé euro gé ka
marré né vitin 2008 nga miku i ngushté i bashkéshortit, A. LI., si dhe ka shpjeguar se
géllimi i marrjes sé késaj vlere ka gené blerja e apartamentit. Po né deklaratén
veting, ajo ka shénuar edhe detyrimin e mbetur né momentin e dorézimit né vlerén
15 mijé euro.

Komisioni konstaton se megjithése né kontratén e huasé parashikohej se shuma prej
45 mijé euro do té jepej plotésisht gjaté vitit 2009, subjekti ka deklaruar se njé pjesé i
éshté dorézuar né vitin 2010. Komisioni nuk e ka mbajtur né konsideraté kété
pasaktési gjaté vlerésimit pérfundimtar.

Komisioni ka hetuar lidhur me mundésiné e A.LI. pér dhénien e huasé dhe pér té
ardhurat gé jané deklaruar se jané pérfituar prej babait t& huadhénésit nga shitja e
disa pasurive té paluajtshme ku shfaqet si bashképronar. Nga hetimi ka rezultuar se
babai i A.LI kishte pérfituar né total 3.3 milioné leké.

Nga verifikimet ka rezultuar se té ardhurat e realizuara ndér vite nga A.LI. prej
aktivitetit té tij privat pér periudhén 1994-2007, jané né vlerén totale 11 milioné e 725
mijé leké&. Komisioni ka pérllogaritur si fitim 20% té garkullimit t& deklaruar dhe pér té
cilin jané paguar detyrimet tatimore pérkatése. Ndérkohé, A.LI. ka pérfituar paga pér
periudhén 2005-2009 né vlerén totale 806 mijé leké.

Shumica né Komision ka argumentuar se bazuar né parimin e proporcionalitetit, né
vlerésim té informalitetit té kohé&s dhe té pretendimeve té huadhénésit pér fitimin
neto té realizuar nga aktiviteti i tij tregtar, ai duket se ka pasur burime financiare té
ligishme pér té dhéné huané. Gjithashtu jané pranuar shpjegimet se shpenzimet e
huadhénésit jané mbuluar nga familjarét me té ardhurat nga shitja apo dhénia me
gira e pasurive té patundshme.

Ndérsa anétarja né pakicé, Etleda Ciftja konsideron se huadhénési A.LIl. nuk ka
patur mundési financiare pér dhénien e vlerés 45 mijé euro. Sipas saj, nuk u
vértetuan me dokumentacion ligjor provues té drejtat e administrimit té t& ardhurave
dhe pasurive té babait té tij dhe pér kété arsye nuk duhet té merren né konsideraté si
té ardhura té ligjshme té huadhénésit.

“‘Deklaratat noteriale té béra gjaté hetimit edhe ato pas rezultateve té hetimit nga
huadhénési dhe familjarét e tij, ngelen vetém né nivel deklarativ dhe nuk mund té
marrin vleré provuese”, konstaton Ciftja.

Konkluzionet pér profesionalizmin



Shumica nuk i ka konsideruar penalizuese disa probleme gé veté i konstaton né
kriterin e profesionalizmit.

“Né katér nga pesé dosjet e vézhguara mungon vendimi pér caktimin e seancés
pérgatitore... dhe né njé rast mungon vendimi pér caktimin e seancés gjygésore....
Né rastin e dosjes nr. ** mungon gjithashtu akti pér caktimin e gjyqtares pér
gjykimin e ¢éshtjes, si dhe akti i njoftimit t& paléve, mangési e cila nuk ka sjellé
pasoja né gjykim, pasi palét kané gené té pranishme dhe seanca éshté zhvilluar
normalisht,” thuhet né vendim.

“Gjithsesi, kéto problematika té konstatuara duket se nuk pérmbushin kushtet e
pércaktuara pér nisjen e procedimit disiplinor ndaj subjektit té rivlerésimit, znj. Elona
Toro”, konstaton shumica.

Lidhur me pretendimet e disa denoncuesve, Shuli dhe Qirko vlerésojné se ¢éshtjet e
ngritura kané té béjné me aspekte té vendimarrjes gé nuk mund té jené objekt
shqyrtimi nga Komisioni. Né fund shumica konkludon se gjyqgtarja Toro ka arritur njé
nivel t& miré kualifikues né vlerésimin e aftésive profesionale.

Ciftja né pakicé evidenton disa raste té térhegjes sé vémendjes me shkrim pér
tejkalim té afatit t& gjykimit, pér shkak t& mosmenaxhimit té& miré té gjykimit dhe
shkelje formale e ligjit. Ajo kérkon gé té vlerésohen térhegjet e vémendjes dhe
shkeljet e tjera té konstatuara né kontekstin e pérballimit té punés dhe té etikés.

“‘Né pérfundim, nga shqyrtimi i kétyre ankesave dhe vlerésimi i tyre, rezulton se
subjekti i rivierésimit nuk ka treguar aftési pér té pérballuar ngarkesén né puné dhe
aftésiné pér té€ administruar dosjet gjygésore”, konstaton Ciftja.

Né pérfundim, anétarja né pakicé, Etleda Ciftja vleréson se gjygtarja Elona Toro ka
kryer deklarim té pamjaftueshém e té pasakté pér kontrollin e pasurisé dhe se né
bashkim me mangésité profesionale, né vlerésimin térésor té ¢céshtjes, duhej té ishte
shkarkuar nga detyra.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

